
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ  ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

    1. Անհրաժեշտությունը
Նախագծի ընդունումը պայմանավորված է 2017 թվականի սեպտեմբեր, ինչպես նաև 2018 թվականի մարտ ամիսներին տեղի ունեցած ուժեղ քամիների, գազի բալոնի պայթյունի հետևանքով համայնքներին հասցված վնասների հետևանքները վերացնելու հանգամանքով:

            2. Ընթացիկ իրավիճակը և խնդիրները
 	2017 թվականի սեպտեմբերի 20-ին Հայաստանի Հանրապետության Արմավիրի մարզի Գետաշեն համայնքում տեղի ունեցած պտտահողմը և 2017 թվականի սեպտեմբերի 9-ին Խորոնք համայնքում տեղի ունեցած գազի բալոնի պայթյունը լուրջ վնասներ են հասցրել հիշյալ գյուղերի 2 ընտանիքներին, որոնք փաստացի մնացել են անօթևան: Պտտահողմի հետևանքով ավերվել էր Գետաշեն համայնքի բնակելի տան թիթեղյա տանիքը (150 քմ), որի վերականգնման համար պահանջվում է 500,0 հազար դրամ, իսկ գազի պայթյունի հետևանքով ամբողջությամբ ավերվել էր Խորոնք համայնքի մեկ բնակելի տուն, որի վնասի փոխհատուցման չափը կազմում է 4,460.2 հազար դրամ: Հետևաբար, 2017 թվականի սեպտեմբեր ամսին Հայաստանի Հանրապետության Արմավիրի մարզի Գետաշեն համայնքում տեղի ունեցած պտտահողմի և Խորոնք համայնքում գազի բալոնի պայթյունի հետևանքով բնակելի տներին հասցված վնասների վերացմանը պետական ֆինանսական աջակցություն ցուցաբերելու նպատակով Հայաստանի Հանրապետության Արմավիրի մարզպետարանին առաջարկվում է հատկացնել՝ 4,960.2 հազար դրամ:
[bookmark: _GoBack]2018 թվականի մարտի 24-ից 25-ը Հայաստանի Հանրապետության տարածքում տեղի ունացած ուժեղ քամիները լուրջ վնասներ են հասցրել համայնքներին, որոնց հասցված վնասի չափի վերաբերյալ գնահատումն իրականացվել է այդ նպատակով ստեղծված մարզային հանձնաժողովների կողմից: Տարերային աղետի հետևանքով համայնքները կրել են բավականին լուրջ վնասներ, որոնց լուծումն առաջարկվում է իրականացնել հետևյալ տրամաբանությամբ` օգտագործել համայնքնային բյուջեների, համայնքային ոչ առևտրային կազմակերպությունների չօգտագործված ֆինանսական միջոցները, ինչպես նաև ակնկալում ենք 37,833.0 հազար դրամի չափով ֆինանսական օժանդակության տրամադրում Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի միջոցների հաշվին: Հայաստանի Հանրապետության 2018 թվականի պետական բյուջեով հատկացվող ֆինանսական միջոցներն ուղղվելու են Հայաստանի Հանրապետության Լոռու և Շիրակի մարզերի համայնքների բազմաբնակարան շենքերին պատճառված վնասների վերացմանը, մասնավորապես` ՀՀ Լոռու մարզի Ալավերդի համայնքի Սանահին-Սարահարթ թաղամասի 2/32 բազմաբնակարան շենքի տանիքի վերանորոգմանը` 3,850.0 հազար դրամ, ՀՀ Շիրակի մարզի Գյումրի համայնքի Մ.Մկրտչյան 44, Պ.Սևակ 3, Արթիկ համայնքի Աբովյան 9, Անկախության 32, Ղարիբջանյան 31 շենքերի տանիքների վերանորոգմանը` 11,000.0 հազար դրամ, ինչպես նաև ՀՀ Արմավիրի,  Գեղարքունիքի, Կոտայքի, Շիրակի և Տավուշի մարզերի համայնքների բնակիչներին տարերային աղետի հետևանքով առաջացած բնակելի տներին վնասների վերականգնմանը` 22,983.0 հազար դրամ գումարի չափով: Ֆինանսական աջակցություն ակնկալող  բնակիչների ընդհանուր թիվը կազմում է 367 մարդ: 

	3. Կարգավորման նպատակը և բնույթը
Տարերային աղետի, գազի բալոնի պայթյունի հետևանքով առաջացած վնասների վերականգնում և տուժած համայնքների բնակիչներին Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2018 թվականի 1-ին կիսամյակում Հայաստանի Հանրապետության համապատասխան մարզպետարաններին 42,793.2 հազար դրամ (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով) գումարի չափով պետական ֆինանսական աջակցության ցուցաբերում:

           4. Նախագծի մշակման գործընթացում ներգրավված ինստիտուտները և անձինք
   Նախագծի մշակումն իրականացվել է ՀՀ տարածքային կառավարման և զարգացման նախարարության աշխատակազմի կողմից։
            5. Ակնկալվող արդյունքը
   	ՀՀ մարզերի տարերային աղետերից, գազի բալոնի պայթյունից տուժած համայնքների բնակիչներին աջակցություն:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:



Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

